
BASES E CONVOCATORIA DE AXUDAS PARA A ADQUISICIÓN DE LIBROS DE TEXTO E MATERIAL ESCOLAR COMPLEMENTARIO CURSO 2020/2021
EXPOSICIÓN DE MOTIVOS
A Constitución española de 1978 consagra, no seu artigo 39, o deber dos poderes públicos de asegurar a protección social, económica e xurídica da familia. 
Pola súa parte, o Estatuto de Autonomía de Galicia lexitima a actuación lexislativa da Comunidade Autónoma no eido da protección da familia, infancia e adolescencia, nos títulos competencias xenéricos de asistencia social e de promoción do desenvolvemento comunitario. (Art. 27 EAG)
A normativa de réxime local, no artigo 25.1 da Lei 7/1985, do 2 de abril, Reguladora das Bases do Réxime local (LRBRL) e o artigo 80.1 da Lei 5/1997, do 22 de xullo, de Administración local de Galicia (LALGA) prevé que os municipios, para a xestión dos seus intereses e no ámbito das súas competencias, poden promover actividades e prestar os servizos públicos que contribúan a satisfacer as necesidades e aspiracións da comunidade veciñal, correspondéndolle como competencia propia, entre outras, a avaliación e información de situacións de necesidade social e atención inmediata a persoas en situación ou risco de exclusión social.
A Lei 3/2011, do 30 de xuño, de apoio á familia e á convivencia de Galicia, garante a protección total da familia; en especial, a das familias valoradas de especial consideración, ás que se lles asegura un trato preferente nos ámbitos educativos, da vivenda, cultura, novas tecnoloxías, etc. Así mesmo, o artigo 8 desta lei atribúe tamén competencias ós municipios para a execución de programas e proxectos destinados á atención das familias.
A Lei orgánica 2/2006, do 3 de maio, de educación (BOE do 4 de maio) establece no artigo 4, que o ensino básico é obrigatorio e gratuíto para todas as persoas. Así mesmo, o artigo 83 prevé a existencia de bolsas e axudas ao estudo para garantir a igualdade no exercicio do dereito á educación.
Finalmente, a Lei 13/2008,do 3 decembro, de Servizos Sociais de Galicia, atribúe ás Corporacións Locais a creación e xestión dos servizos comunitarios básicos, configurándose como servizos de carácter integrador e principal instancia do sistema galego de  servizos sociais para o desenvolvemento de intervencións de carácter preventivo, de atención integral a persoas, familias e de incorporación socio-laboral e habilita expresamente ós concellos para conceder axudas económicas destinadas a apoiar o coidado dos menores, paliar situacións transitorias de necesidade, garantir un mínimo de subsistencia e reforzar procesos de integración familiar e inclusión social.
Por todo isto, apróbase a concesión de bolsas complementarias ao estudo para o curso 2020/2021 no marco xurídico definido pola Lei 9/2007, do 13 de xuño, de subvencións de Galicia, os preceptos básicos da Lei 38/2003, do 17 de novembro, xeral de subvencións, o Real Decreto 887/2006, do 21 de xullo, polo que se aproba o Regulamento da Lei 38/2003, as Bases de execución do orzamento municipal e a demais normativa de aplicación.
BASES
1. OBXECTO E FINALIDADE DA CONVOCATORIA
Esta convocatoria ten por obxecto regular a concesión de axudas para a adquisición de libros de texto e material escolar complementario (EXCLUSIVAMENTE MERCADO NO COMERCIO LOCAL) destinadas ao alumnado empadroado no Concello de Cangas e escolarizado para o curso 2020/2021 en educación infantil (3-6 anos),educación primaria, educación secundaria obrigatoria nalgún dos centros docentes públicos ou concertados existentes no municipio.
As axudas teñen como finalidade apoiar ás unidades familiares que, por insuficiencia de recursos económicos, non poden afrontar totalmente o gasto que supón o obxecto da axuda.
No concepto de material escolar inclúese todo o material necesario para o desenvolvemento do curso académico en función das obrigas de cada centro e as súas técnicas de aprendizaxe (mandilón, chándal, zapatillas deportivas, material informático no inventariable, material de papelería non reutilizable o material de manualidades, mochila, uniforme, mascaras... )
Queda excluído expresamente o material escolar e os libros de texto que sexan subvencionados ou cedidos por outras administracións.
Estas axudas outorgaranse de acordo cos principios de publicidade, concorrencia e obxectividade, establecendo un procedemento que tenta ser áxil, eficaz e breve no tempo.  
2. COMPATIBILIDADES 
Estas axudas serán compatibles con calquera outras subvencións, axudas, ingresos ou recursos para a mesma finalidade, procedentes doutras Administracións ou entes públicos ou privados,  sempre que o importe global das subvencións outorgadas non sexa superior ao 100 %. As persoas beneficiarias das subvencións deberán comunicar ao concello todas aquelas axudas solicitadas, as concedidas e o importe das mesmas.
Segundo a consulta da Dirección Xeral de Tributos V1049-17, as axudas municipais para a
compra de libros de texto e material curricular están exentas de IRPF.
3. SOLICITANTES / BENEFICIARIOS
A presente convocatoria establece como solicitante aos/ás pais/nais ou titor/a legal dos alumnos/as matriculados para o curso 2020/2021  nos centros públicos e concertados do concello de Cangas, nos niveis de:
· Educación Infantil (2ª etapa): de 3 a 5 anos.
· Educación Primaria: de 6 a 12 anos
· Educación Secundaria Obrigatoria
4. REQUISITOS
Serán requisitos necesarios para solicitar as axudas os seguintes:
1. A unidade familiar deberá estar empadroada e residir de modo efectivo no concello de Cangas (a comprobación realizarase polo Departamento de Servizos Sociais)
2. Convivir cos alumnos/as para os que se solicitan as axudas.
3. Que os/as menores para os/as que se solicitan as axudas estean matriculados/as nos centros públicos ou con concerto, en Segunda etapa de Educación Infantil, Educación Primaria ou Educación Secundaria Obrigatoria.
4. Ter presentada a solicitude e o resto da documentación necesaria no prazo e forma legal establecida. 
5. Que os centros educativos para os que se solicita a axuda estean situados no termo municipal de Cangas.
6. Non estar incurso nas prohibicións para obter a condición de beneficiario, recollidas no artigo 10 da Lei 9/2007, do 13 de xuño, de subvencións de Galicia, e o artigo 13 da Lei 38/2003, do 17 de novembro, xeral de subvencións.
7. Que os membros da unidade familiar estean ao corrente por todos os conceptos nas obrigas tributarias e non tributarias coa facenda local. No caso contrario deberán presentar solicitude de fraccionamento da débeda cuxo cumprimento será tido en conta para a concesión de futuras prestacións de igual natureza.
8. Que os ingresos económicos da unidade familiar non supere os seguintes límites máximos de rendas obtidas no ano 2019: (150 % IPREM + 15 % por novo membro)

	Nº DE MEMBROS DA FAMILIA
	INGRESOS 
ANUAIS
	INGRESOS 
MEDIOS

	Familia de 2 membros
	9.681,05 €
	806,76 €/mes

	Familia de 3 membros
	11.133,21 €
	927,77 €/mes

	Familia de 4 membros
	12.585,37 €
	1.048,78 €/mes

	Familia de 5 membros
	14.037,53 €
	1.169,79 €/mes

	Familia de 6 membros
	15.489,69 €
	1.290,80 €/mes


A renda per cápita da unidade familiar é o resultado de dividir a renda da unidade familiar do último exercicio fiscal (2019) entre o número de membros computables.
Terán a consideración de ingresos os de calquera procedencia: salarios, pensións contributivas e non contributivas, prestacións, rendas, rendementos por actividades profesionais, industriais, agrarias, deportivas e artísticas, tanto de carácter fixo como eventual e outras. Dos rendementos brutos soamente descontarase a aportación da seguridade social.
Nos casos en que a capacidade económica da unidade familiar experimentase unha deterioración significativa en relación coa que consta na declaración de IRPF do último exercicio, os interesados terán que manifestar esta circunstancia e acreditar a nova situación económica achegando a documentación xustificativa correspondente aos 9 primeiros meses  do ano 2020. (Vida laboral; nóminas; Declaración trimestral mod. 130, no caso de autónomos; certificado que acredite os importes da prestación ou subsidio de desemprego en dito periodo; acreditación de ERTE...).
Coa sinatura da solicitude a persoa solicitante declara, baixo a súa responsabilidade, que
reúne o requisito de ingresos da unidade familiar que fai constar, e queda sometida ao réxime de infraccións e sancións a que se refire a base décimo sexta desta convocatoria.
Para os efectos destas axudas entendese por unidade familiar a formada polo pai, nai, titor ou persoa encargada da garda e protección do menor así como os fillos solteiros menores de vinte seis anos que convivisen no domicilio familiar ata a data da publicación da presente convocatoria. A separación transitoria motivada por razóns de estudio, traballo, tratamento médico ou outras causas similares, non rompe a convivencia para estes efectos.
No caso de falecemento dalgún dos proxenitores, acreditarase tal circunstancia mediante o certificado de defunción.
Computarán por dous os membros da unidade familiar, que figurando na solicitude, teñan unha discapacidade igual ou superior ao 33%, acreditada mediante certificación do organismo correspondente.
Os casos de separación ou divorcio acreditaranse mediante sentenza xudicial ou convenio regulador onde conste a custodia do menor. Se hai custodia compartida, as rendas de ambos proxenitores incluiranse dentro do cómputo da renda familia.  Non se considerará membro computable aquel que non conviva co causante. Si terá esa consideración o novo cónxuxe, ou persoa unida por análoga relación, e as rendas incluiranse dentro do cómputo da renda familiar.
Así mesmo, entenderase por familia monoparental a unidade familiar cando forme parte dela un único proxenitor ou proxenitora que non conviva con outra persoa coa que manteña unha relación análoga á conxugal e sempre que o outro proxenitor ou proxenitora non contribúa económicamente ao seu sustento, sendo este extremo xustificado documentalmente.
Non terá a consideración de membro computable:
a) A persoa proxenitora que non conviva co alumnado nos casos de separación legal ou divorcio, agás no caso de custodia compartida.
b) O agresor nos casos de violencia de xénero.
En todo caso, terase en conta a situación persoal e composición familiar no momento da presentación da solicitude.
Non se computarán os ingresos seguintes
 Prestación familiar por fillo menor a cargo da Seguridade social
 Prestacións económicas en aplicación da lei de dependencia
 A axuda económica para vítimas de violencia de xénero regulada no RD 1452/2005, de 2 de decembro.
Tendo en conta a natureza destas axudas e a súa finalidade, ó abeiro do disposto no Art. 13.2 da LXS (Lei 38/2003), exceptúase o requisito de acreditar o cumprimento das obrigas tributarias e coa Seguridade Social para obter a condición de beneficiario/a.
5. CONTÍA E LÍMITE DAS AXUDAS
O importe das axudas non superarán en ningún caso o 100% do gastos xustificado nin o importe seguinte (AXUDAS EXCLUSIVAS PARA MERCAR NO COMERCIO LOCAL)
 100 € para Educación Infantil por cada alumno/a.
 80 € para Educación Primaria e por cada alumno/a.
 80 € para Educación Secundaria Obrigatoria por alumno/a
No obstante o establecido no paragrafo anterior, o importe da subvención será o resultado de aplicar as seguintes porcentaxes fixadas en base aos ingresos totais da unidade familiar.
· 100 % da axuda os alumnos pertencentes a unidades familiares perceptoras da RISGA ou cunha renda igual ou inferior a contía desta prestación [Ingreso mínimo: 75 % do IPREM (403,38 € ) + Complemento familiar: 14 % do IPREM mensual adicional polo 2º membro (75,29 €) ; 12 %  adicional polo 3º (64,54 €) ; 10 % adicional polo 4º e sucesivos (53,78 €) + Complemento de alugamento: 10 % adicional (53,78€), sempre que se xustifiquen gastos por dito concepto] 

	Nº DE MEMBROS DA FAMILIA
	INGRESOS 
ANUAIS
	INGRESOS 
MEDIOS

	Familia de 2 membros
	6.389,40 €
	532,45 €/mes

	Familia de 3 membros
	7.163,88 €
	596,99 €/mes

	Familia de 4 membros
	7.809,24 €
	650,77 €/mes

	Familia de 5 membros
	8.454,60 €
	704,55 €/mes

	Familia de 6 membros
	9.099,96 €
	758,33 €/mes


· 85 % da axuda para os alumnos pertencentes a unidades familiares cunha renda inferior ao 125 % da contía da RISGA (Ingreso mínimo + Complemento familiar + Complemento de alugamento).
	Nº DE MEMBROS DA FAMILIA
	INGRESOS 
ANUAIS
	INGRESOS 
MEDIOS

	Familia de 2 membros
	7.986,75 €
	665,56 €/mes

	Familia de 3 membros
	8.954,75 €
	746,24 €/mes

	Familia de 4 membros
	9.761,55 €
	813,46 €/mes

	Familia de 5 membros
	10.568,25 €
	880,69 €/mes

	Familia de 6 membros
	11.374,95 €
	947,91 €/mes


· 60% da axuda para os alumnos pertencentes a unidades familiares cunha renda inferior ao 125 % do IPREM + 15 % adicional por cada membro da unidade familiar.
	Nº DE MEMBROS DA FAMILIA
	INGRESOS 
ANUAIS
	INGRESOS 
MEDIOS

	Familia de 2 membros
	8.067,54 €
	672,30 €/mes

	Familia de 3 membros
	9.277,67 €
	773,15 €/mes

	Familia de 4 membros
	10.487,80 €
	874,00 €/mes

	Familia de 5 membros
	11.697,93 €
	974,85 €/mes

	Familia de 6 membros
	12.908,06 €
	1.075,70 €/mes


· 50% da axuda para os alumnos pertencentes a unidades familiares cunha renda inferior ao 150 % do IPREM + 15 % adicional por cada membro da unidade familiar.
	Nº DE MEMBROS DA FAMILIA
	INGRESOS 
ANUAIS
	INGRESOS 
MEDIOS

	Familia de 2 membros
	9.681,05 €
	806,76 €/mes

	Familia de 3 membros
	11.133,21 €
	927,77 €/mes

	Familia de 4 membros
	12.585,37 €
	1.048,78 €/mes

	Familia de 5 membros
	14.037,53 €
	1.169,79 €/mes

	Familia de 6 membros
	15.489,69 €
	1.290,80 €/mes


7.-  FORMALIZACIÓN DE SOLICITUDES E DOCUMENTACIÓN
As solicitudes, acompañadas da documentación esixida, presentaranse no modelo oficial que figura como Anexo I. Estarán debidamente cubertas e asinadas pola persoa solicitante..
Os/ as solicitante presentarán as súas solicitude, preferentemente no Rexistro do Centro Municipal de Benestar Social do Concello de Cangas, sito na rúa Andalucia, 3 - bx, podéndose presentar tamén no Rexistro Xeral do Concello de Cangas ou por calquera dos medios previstos no artigo 16.4  da Lei 39/2015, de 1 de outubro, do procedemento administrativo común das administracións públicas (LPACAP). Non se terán en conta as solicitudes presentadas fóra de prazo.
A solicitudes irán acompañadas da seguinte documentación complementaria necesaria para a tramitación do procedemento:
1. Fotocopia do DNI, NIE do/a solicitante, do cónxuxe, ou titores no seu caso, en vigor
2. Fotocopia do Libro de Familia completo ou documentación oficial acreditativa dos membros da unidade familiar coas súas data de nacemento. 
3. Xustificación da situación económica e laboral do ano 2019, da persoa solicitante e, de selo caso, do cónxuxe ou persoa unida por análoga relación e dos fillos maiores de 16 anos. No suposto de non habela feito presentarse un certificado negativo, expedido pola Administración Tributaria de Facenda, acompañada dos xustificantes de ingresos do ano 2019 dos organismos dos que os perciba:
a) Certificacións do INEM sobre prestacións e subsidios de desemprego.
b) Certificacións do INSS / ISM sobre pensións e prestacións percibidas.
c) Calquera outro documento xustificativo de ingresos (XUNTA, …)
4. Copia do imposto de actividade económicas (Autónomos)
5. Vida Laboral das persoas que formen parte da unidade familiar que non fagan a declaración da renda.
6. No caso de non poder acreditar a situación económica cos documentos anteriores, ou cando da situación declarada se desprenda unha falta de medios económicos para subsistir, terán que facer unha declaración responsable dos medios de vida (informe de signos externos). 
7. No caso de separación ou divorcio, deberase aportar copia da sentencia xudicial ou convenio regulador onde conste a custodia do/a menor, así como documento xustificativo das achegas económicas actualizadas, ou no seu defecto, denuncia por incumprimento.
8. Certificación da conta bancaria no que conste o código de conta do cliente, que deberá
coincidir coa da persoa solicitante da axuda, no modelo que consta no Anexo.
9.  Declaración de non percibir, ou ter solicitadas, outras axudas coa mesma finalidade, de calquera organismo público.
10.  Declaración de non ter débedas cos Facenda Pública.
11.  Declaración de non ter débeda coa Administración Local 
12.  Calquera outra documentación que Xustificadamente sexa requirida pola área de Servizos Socias para poder tramitar, valorar e resolver as solicitudes de axuda.
No caso de que algúns documentos requiridos no poidan presentarse por impedimento legal ou administrativo, substituirase por unha declaración xurada con compromiso de achegalo durante a tramitación do procedemento (Anexo II). Dita documentación presentarase antes da proposta de resolución, nun prazo máximo de 10 días.
A matrícula do colexio, para curso 2020/2021, será comprobada en coordinación coa dirección dos centros educativos.
8.- TRAMITACIÓN E SUBSANACIÓN DE DEFICENCIAS
A instrución do procedemento de concesión das axudas convocadas, correspóndelle ao Departamento de Servizos Sociais, que recibirá as solicitudes e comprobará os requisitos esixibles e a documentación acreditativa, e de ser o caso, requirirá para que no prazo improrrogable de 10 días  se enmende a solicitude ou complete a  documentación perceptiva (Art. 68.1 LPACAP) , coa advertencia de que, de non facelo así, terase por desistido da súa petición, logo da resolución que  deberá ser ditada nos termos do Art. 21 LPACAP.
As Traballadoras Sociais de Atención Primaria do Centro Municipal de Benestar Social serán as encargadas de realizar o estudio, avaliación e baremación de cada unha das solicitudes.
9. CRITERIOS DE AVALIACIÓN
Os ingresos económicos que se computarán son os do ano 2019.
Nos casos de que a capacidade económica da unidade familiar experimentase un deterioro significativo en relación coa que consta na declaración de IRPF do último exercicio, os interesados terán que manifestar esta circunstancia e acreditar a nova situación económica achegando a documentación xustificativa correspondente dos 9 primeiros meses do ano 2020.
Considérase que non se dispón de ingresos suficientes con que atender total ou parcialmente
os gastos derivados da compra de libros e material escolar, cando os recursos económicos mensuais da unidade de convivencia non superen o estipulado na base 4.8.
As contía da axuda vira determinada pola aplicación da porcentaxe fixada na base 5 sobre a contía total da axuda.
No caso que o importe das axudas solicitadas con valoración económica favorables sexan superiores ó crédito existente nas partidas orzamentarias, empregarase o seguinte criterio para a concesión das axudas:  
A. Situación económica: menor renda per cápita.
B. Familia monoparental / monomarental
C. Número de fillos: maior número de fillos/as.
Se aplicados os criterios preferentes anteriores, existe empate, terase en conta a data de entrada de presentación no rexistro do Concello.
10. PUBLICIDADE E PRAZO DE SOLICITUDE
A publicación das presentes bases e a resolución das axudas realizarase no taboleiro de anuncios do Concello, do Centro Municipal de Benestar Social, na paxina web do Concello de Cangas e dándolle difusión aos Centros de Ensinanza públicos e concertados do Concello de Cangas.
O prazo de presentación de solicitudes para o curso 2020/2021 será do 1 ao 16 de outubro (ámbolos dous incluídos).
11.COMISIÓN DE VALORACIÓN
A Comisión cualificadora será a encargada de analizar o informe técnico de avaliación do conxunto das solicitudes presentadas, e proporá a concesión ou denegación das axudas económicas.
A comisión cualificadora estará presidida polo Concelleira delegada de Servizos Sociais e composta, ademais, polos seguintes membros:
· Concelleira delegada de Ensino .
· Director do Centro Municipal de Benestar Social
· Unha Traballadora Social de Atención Primaria do CMBS, actuando de secretaria.
· A Educadora Familiar do concello.
Así mesmo, a Comisión de valoración terá a competencia para interpretar as Bases reguladoras no caso de que poida xurdir algunha incidencia ó respecto.
13.RESOLUCIÓN E NOTIFICACIÓN
A Comisión Cualificadora elaborará unha proposta definitiva de resolución, que conterá a relación de todos os solicitantes que participan na convocatoria, rexistro de entrada, identificación do solicitante, dos/as alumnos/as, centro, renda per cápita anual da unidade familiar de convivencia (ordenada de menor a maior), proposta de resolución das axudas no sentido que proceda (concedido, denegado)  
· Concedidas.- Reseñarase a subvención individual de cada beneficiario, tendo en conta que o importe total das mesmas no poden superar o crédito consignado.
· Denegadas.- Farase constar algúns dos seguintes motivos:
1. A solicitude foi presentada fóra de prazo.
2. Non aportan a documentación requirida.
3. Non están empadroados.
4. Supera ingresos.
5. O/a alumno/a non está matriculado/a nun centro educativo do termo municipal de Cangas.
A Xunta de Goberno Local, a proposta da Comisión de Cualificación, acordará a aprobación definitiva das axudas, que será comunicada aos interesados polo Centro Municipal de Benestar Social.
O prazo máximo de resolución será o establecido no artigo 25.4 da Lei Xeral de Subvencións. O vencemento do prazo máximo sen terse notificado a resolución lexitima ás persoas interesadas para entender desestimada por silencio administrativo a súa solicitude de acordo co artigo 25.5 do mesmo texto normativo.
A resolución publicarase na páxina web municipal así como no Centro Municipal de Benestar Social.
14. PAGAMENTO DAS AXUDAS E XUSTIFICACIÓN
O pagamento destas axudas realizarase dunha soa vez mediante transferencia bancaria á conta do representante da unidade de convivencia familiar e solicitante da axudas, previa presentación das facturas orixinais do gasto realizado, cuxo prazo máximo de xustificación e presentación das facturas é 16 de novembro de 2020. 
As axudas a aboar, estarán en función do gasto realizado e xustificado, dando lugar, si é o caso, a unha minoración da contía inicialmente concedida.
As facturas deberán ser expedidas a nome do representante da unidade de convivencia familiar solicitante da axuda.
Nos casos especiais, e tendo en conta a situación social da familia subvencionada, o pagamento
da axuda farase coa autorización por escrito do/a beneficiario/a, ó/á profesional da área de Servizos Sociais, que disporá o pagamento da contía que se subvenciona directamente ó establecemento subministrador do material escolar.
Nos supostos en que os pais compren os libros nos centros escolares, deberán acreditar o pagamento presentando o certificado do devandito centro, debidamente asinado, onde se recolla
a identificación do/a pai/nai/titor (representante da unidade de convivencia familiar solicitante
da axuda), alumno/a, importe pagado e concepto. 
15. FINANCIAMENTO DAS AXUDAS
O Concello de Cangas para o financiamento destas subvencións destínase un crédito máximo de 30.000,00 euros con cargo á aplicación orzamentaria 231.480  do Orzamento xeral municipal para o ano 2020.
16. OBRIGAS DAS PERSOAS BENEFICIARIAS
As persoas beneficiarias das subvencións, ademais das previstas nestas Bases e das sinaladas no Art. 11  da Lei 9/2007, do 13 de xuño, de subvencións de Galicia, as seguintes:
                    Responder legalmente da veracidade dos datos expostos e documentación presentada.
· Comunicar tódalas axudas percibidas para o financiamento do material escolar.
· Mercar o material escolar subvencionado en establecementos do municipio, co obxectivo de dinamizar o comercio de Cangas.
17. REVOGACIÓN E PROCEDEMENTO DE REINTEGRO DE SUBVENCIÓNS PERCIBIDAS
Revogarase a subvención concedida cando esta non fose destinada ó fin para a que foi concedida.  
Serán tamén de aplicación todas as demais causas de reintegro que contén o Título II da Lei 38/2003, do 17 de novembro, xeral de subvencións. 
18. -PROTECIÓN DE DATOS
De acordo co disposto na Lei orgánica 3/2018, do 5 de decembro, de protección de datos de
carácter persoal, infórmase de que os datos que se faciliten na participación do Procedemento serán incorporados en un ou varios ficheiros, cuxo responsable é o Concello de Cangas, con domicilio na Paseo Castelao, 2 - Cangas– Pontevedra, onde se poderán exercitar en todo momento os dereitos de acceso, rectificación, cancelación e, se fose o caso, o de oposición.
Coa presentación de solicitude para participar no procedemento os titulares dos datos
persoais facilitados consenten expresamente o seu tratamento coa finalidade de levar a cabo a tramitación do dito procedemento.
19.- NORMA FINAL
En todo aquilo non previsto nas presentes Bases, serán de aplicación as normas básicas da Lei xeral de subvencións e da Lei de subvencións de Galicia sobre causas de invalidez (Arts. 36 LXS e 32 LSG), causas e réxime de reintegro da subvencións (Arts. 37 LXS e 33 LSG), réxime de infraccións e sancións en materia de subvencións e, en xeral, con carácter pleno ou supletorio, no non previsto, a Lei xeral de subvencións e o seu regulamento de desenvolvemento, a lexislación básica do Estado de réxime local, a Lei 9/2007, de subvencións de Galicia; as Bases de execución do orzamento do Concello de Cangas, as restantes normas de dereito administrativo e, no seu defecto, as normas de dereito privado.

